
NE MBESHTETJE TE SHTETIT TE RI: POLITIKA E SHBA-sé
PER NJOHJEN E PAVARESISE SE KOSOVES (1998-2008)*

Abstrakt:

Megjithése rolin kryesor pér ngritjen dhe stabilizimin e shtetit té ri té
Kosovés dhe pércaktimin e statusit té saj té ardhshém e kishin Evropa
dhe Kombet e Bashkuara, angazhimi i Shteteve té Bashkuara nuk u
ndérpre asnjéheré. Sfida e saj kryesore deri né vitin 2008 kishte té
bénte me shpalljen e shtetit té pavarur té Kosovés, njohjen e saj nga
komuniteti ndérkombétar dhe né vecanti nga Bota Peréndimore e
mundésisht edhe nga Serbia. Ky proces u parapri nga puna
pérgatitore e cila kishte né thelb plotésimin e disa standardeve nga
ana e Kosovés, si dhe harmonizimin e politikave té vendeve
peréndimore. Né thelb té tyre géndronte plani Ahtisari. Pas
negociatave té pafrytshme njévjecare té Kosovés me Serbiné dhe
refuzimit té Rusisé pér té njohur pavarésiné e Kosovés, presidenti
Bush né gershor 2007 u shpreh garté pér njohjen e pavarésisé sé
Kosovés né pérputhje me planin Ahtisari. Shpallja e Pavarésisé sé
Kosovés mé 17 shkurt 2008 u njoh njé dité mé pas nga SHBA-ja dhe
shtetet kryesore té Evropés. Vendimi i Gjykatés Ndérkombétare té
Drejtésisé pér njohjen e Pavarésisé sé Kosovés ishte sukses pér veté
Kosovén dhe fuqité peréndimore, ndonése ende sot disa vende té
Bashkimit Evropian nuk e njohin pavarésiné e saj. Mé 21 maj 2009,

* Mbajtur né Konferencén shkencore: “Kosova 1989-1999: organizimi dhe géndresa
pér ¢lirim”, Prishtiné, 13-14 gershor 2024.

zévendéspresidenti i SHBA-sé, Joseph Biden, do té deklaronte:
“Suksesi i pavarésisé sé Kosovés éshté prioritet pér Shtetet e
Bashkuara”.

Fjalét kyce: Kosova, SHBA-ja, Gjykata Ndérkombétare e Drejtésisé,
pavarésia.

Firmosja e Marréveshjes sé Rambouillet (Rambujesé) i hapi rrugén
procesit té gjaté té pavarésisé sé Kosovés dhe ndregjes sé njé padrejtésie
pothuajse shekullore. Ajo i njohu Kosovés té drejtén e “autonomisé
substanciale” dhe mundésiné g€ pas tre vjetésh populli dhe partité
politike t& shpreheshin pér gjetien e mekanizmit pér zgjidhjen
pérfundimtare té saj. ! Mé 9 gershor u nénshkrua né Kumanové
Marréveshja Tekniko-Ushtarake ndérmjet NATO-s dhe ushtarakéve
jugosllavé pér térhegjen e forcave jugosllave nga Kosova.? Vetém njé
dité mé pas, mé 10 gershor, Késhilli i Sigurimit i Kombeve té Bashkuara
miratoi Rezolutén 1244, bazuar né planin ndérkombétar té pages, té
pranuar edhe nga Milloshevigi. Mé 11 gershor, trupat e KFOR-it
(Kosovo Force) filluan t& hynin né Kosové. Rezultati final i ngjarjeve té
Kosovés né vitet 1988-1999, falé kokéfortésisé sé udhéhegjes sé larté
serbe, metodave barbare té pérdorura nga Milloshevigi dhe kémbénguljes
sé forté té liderit t&¢ UCK-sé (Ushtria Clirimtare e Kosovés) Hashim
Thagi ishte i ndryshém nga ai gé kishin projektuar fillimisht Peréndimi

v Artikulli I, neni 3 i titulluar “Amendim dhe vlerésim gjithépérfshirés i
Marréveshjes sé Rambujesé pérmendte: “Tre vjet pas hyrjes né fuqi t& késaj
Marréveshjeje do té thirret njé takim ndérkombétar pér té€ pércaktuar mekanizmin
pér njé zgjidhje pérfundimtare té Kosovés, mbi bazat e wvullnetit t& popullit,
opinioneve té autoriteteve pérkatése, pérpjekjeve té ¢do grupi né lidhje me zbatimin
e késaj Marréveshjeje dhe té Aktit Final té Helsinkit pér t& marré pérsipér njé
vlerésim gjithépérfshirés pér zbatimin e késaj Marréveshjeje dhe pér t€ marré né
shqyrtim propozimet e ¢do pale pér masa plotésuese”, né:
http://www.state.gov/www/regions/eur/ksvo_rambouillet_text.html  (shikuar mé
16.07.2001).

2 Steven Woehrel & Julie Kim, Kosovo and U.S. Policy, CRC Issue Brief for
Congress, Congressional Research Service, Library of Congress, 22 June 2001, 4.

dhe SHBA-ja." Pas késaj kohe do té shtrohej problemi i sé¢ ardhmes sé
Kosovés, si njé c¢éshtje pér zgjidhje, e cila do té kérkonte kohé dhe
energji. Por, pavarésisht nga déshirat e shqiptaréve té Kosovés pér ta
shpallur até shtet té pavarur e ardhmja e saj mbetej e pasigurt. Sidogofté,
Kosova kishte béré njé hap té madh pérpara.

Pas gershorit té vitit 1999, Kosova funksionoi mbi bazén e statusit
té miratuar me Rezolutén 1244 té Késhillit t¢ Sigurimit t¢ Kombeve té
Bashkuara. Rezoluta autorizonte njé prezencé ndérkombétare ushtarake e
civile né Kosové, zgjatja e sé cilés ishte nén autoritetin e Késhillit té
Sigurimit. Forcés pageruajtése t¢ NATO-s, KFOR-it, iu ngarkua ruajtja e
njé mjedisi té sigurt, ndérsa Misionit t& Kombeve té Bashkuara (United
Mission in Kosovo - UNMIK) iu ngarkua roli drejtues i administrimit té
Kosovés mbi baza té pérkohshme. Rezoluta siguronte njé periudhé té
pérkohshme autonomie pér njé afat té papércaktuar pér Kosovén, derisa
té fillonin negociatat mbi té ardhmen e saj. UNMIK-u do té mbikéqyrte
transferimin e autoritetit nga institucionet e pérkohshme autonome drejt
atyre té pérhershme, pasi Kosovés t’i pércaktohej statusi i ardhshém.
Rezoluta 1244 nuk jepte njé ide té qarté se si do té zgjidhej céshtja e
statusit, ajo thjesht fliste pér njé “proces politik” t€ paspecifikuar.

Megjithékété, rezoluta konfirmonte qgartazi integritetin territorial
té Federatés Jugosllave (té pérbéré nga Serbia dhe Mali i Zi) dhe bénte
fjalé pér “autonomi substanciale” pér Kosovén brenda Republikés
Federative té Jugosllavisé [RFJ], e cila u shpérbé pérfundimisht pas
ndarjes prej saj té Malit té Zi né vitin 2006. Rezoluta 1244 e linte té hapur
betején pér zgjidhjen dhe pércaktimin e statusit té ardhshém té Kosovés,
duke u dhéné shpresé té dyja paléve, ku secila prej tyre dukej se kishte né
mendje njé zgjidhje né favor té vet.

* Shtetet pérbérése t€ Grupit t& Kontaktit mendonin se “autonomia substanciale” do
té ishte zgjidhja e duhur pér Kosovén. Por, pas refuzimit t& vendosur té€ Hashim
Thacit dhe pérfagésuesve té UCK-sé né pérbérje té delegacionit kosovar pér té
firmosur marréveshjen e Rambujesé, faktori ndérkombétar - mé sé pari ai amerikan
reagoi, dhe si rezultat né fund té marréveshjes u shtua njé amendament i posacém, i
cili njihte t& drejtén e organizimit té njé takimi ndérkombétar pas njé periudhe
trevjecare, i cili do té pércaktonte statusin pérfundimtar té Kosovés.

Pér pothuajse 5 vjet Kosova u administrua nga komuniteti
ndérkombétar, ndérsa pérpara pércaktimit pérfundimtar té statusit iu
kushtua interes té drejtave té minoriteteve. Gjaté periudhés sé pasluftés,
angazhimi i SHBA-sé né Kosové erdhi duke u reduktuar. Rolin kryesor
do ta kishte Evropa dhe Kombet e Bashkuara. Sidogofté, Kosova nuk
mbeti jashté vémendjes sé qeverisé amerikane. Mé 24 korrik 2001,
presidenti Bush do t¢€ deklaronte nga baza amerikane né Bondsteel: “Ne
erdhém sé bashku né Evropén Lindore dhe sé bashku do largohemi kur
né Kosové t& kemi paqge t& qéndrueshme”.® Problemi mé i réndésishém
tani e tutje mbetej pércaktimi i statusit té ardhshém té Kosovés, zhvillimi
dhe stabilizimi i saj, si burim i stabilitetit pér Evropén e mé gjeré akoma.

Me gjithé déshirén e madhe té popullit t&¢ Kosovés pér té shpallur
njé oré e mé paré pavarésing, duhet théné se rruga ishte ende e gjaté dhe e
véshtiré. Aktorét ndérkombétaré, duke pérfshiré edhe SHBA-né, e
gjykonin té parakohshém pércaktimin e statusit final té Kosovés.
Administrata e Bushit shprehej zyrtarisht pér autonominé e Kosovés
brenda kuadrit t¢ Republikés Federative té Jugosllavisé, por jo pér
pavarésing e saj.* Pérpara shpalljes sé statusit, Kosovés do t’i duhej t&
bénte paraprakisht “detyrat e shtépis€” dhe t€ plotésonte standardet.
Qeveria amerikane e mbéshteti kété politiké, por caktoi vitin 2005 si
afatin e vlerésimit té Kkésaj strategjie pér pércaktimin e statusit té
Kosoveés.

Pritja e gjaté i lodhi té dyja palét, por né ményré té vecanté
shqiptarét e Kosovés. Kjo gasje u pérball me njé shpérthim serioz té
shqiptaréve né mars 2004, gjaté sé cilés u sulmuan disa enklava etnike
serbe, si dhe forcat e sigurisé gé u pérpogén té kontrollonin trazirat. Gjaté
dy ditéve u vrané 19 civilé dhe mé shumé se 900 persona u plagosén,
ndérsa 4 000 té tjeré u detyruan té largoheshin nga shtépité e tyre pér
shkak té dhunés. Trazirat shtruan ¢éshtjen e performancés s¢ UNMIK-ut
dhe KFOR-it, té veté institucioneve geverisése dhe té medies né Kosove.

3 S. Woehrel & J. Kim, Kosovo and U.S. Policy, CRS Issue Brief for Congress, 22
June 2001, 6.
4 Po aty, 1.

Sipas zyrtaréve té Kombeve té Bashkuara dhe vézhguesve té pavarur,
ndikim né shpérthimin e trazirave kishte edhe mospércaktimi i statusit té
ardhshém té Kosovés.

SHBA-ja edhe Kkété heré e shtyu procesin pérpara.
Zévendéssekretari amerikan i Shtetit, Nicholas Burns, e konsideroi vitin
2005 si “vitin vendimtar” pér t& pércaktuar t€ ardhmen e Kosovés.
Vendet evropiane té Grupit t¢ Kontaktit (SHBA, Britani e Madhe,
Francé, Gjermani, Itali dhe Rusi), vazhduan té tregoheshin té matura dhe
té ekuilibruara duke u pérpjekur gé té térhignin edhe Rusiné né
pércaktimin e statusit pérfundimtar t&¢ Kosovés. Né vitin 2005, Grupi
Ndérkombétar i Krizave né raportin e vet pércaktoi disa parametra
ekzistenciale né lidhje me té ardhmen e Kosovés, té tilla si: moskthimi i
saj né situatén e para vitit 1999, mosndarja dhe mosbashkimin e saj me
ndonjé shtet tjetér, duke nénkuptuar Shqgipéring.

Né néntor té vitit 2005 Sekretari i Pérgjithshém i KB, Kofi Annan,
eméroi ish-presidentin finlandez, Martti Ahtisaari, si pérfagésues té
posacém té tij pér céshtjen e Kosovés. Né dhjetor 2005, administrata
amerikane shpalli diplomatin Frank Wisner si pérfagésues t¢ SHBA-sé
pér negociatat e ardhshme pér statusin e Kosovés. Céshtja kryesore gjaté
bisedimeve pér statusin, ishte sipas zyrtaréve amerikané, nése Kosova do
té ishte e pavarur apo do té vazhdonte si¢ ishte si pjesé e Serbisg, me
shkallé té gjeré autonomie. Udhéheqésit kosovaré e kishin théné fjalén e
tyre té pandryshueshme pér pavarési. Ata ishin shprehur se pavarésia e
Kosovés do té ishte né pérshtatje me déshirat e shumicés dérrmuese té
banoréve té provincés (mbi 90% e popullsisé sé Kosovés ishte e pérbéré
nga shqiptaré etniké) dhe té partive etnike gé bénin pjesé né Parlamentin
e Kosovés. Ata kémbéngulnin se e vetmja ¢éshtje gé duhej té diskutonte
komuniteti ndérkombétar ishte njohja e pavarésisé sé Kosovés. Pozicioni
i geverisé serbe dhe i udhéhegésve serbé t€ Kosovés ishte gé Kosova té
mbetej brenda shtetit serb, ¢éshtje kjo sipas saj e fiksuar me shkrim né
kushtetutén serbe. Udhéheqésit serbé e kané pérmbledhur géndrimin e
tyre mbi statusin me frazén “mé shumé se autonomi, por mé pak se
pavarési”.

Bisedimet ndérmjet pérfagésuesve té Kosovés e Serbisé filluan né
Vjené né shkurt té vitit 2006. Pozicioni i té dyja paléve ishte tepér larg
pér shumicén e ¢éshtjeve, dhe kishte pak hapésiré dhe lévizje pér té gjetur
zgjidhje kompromisi. Ahtisari paraqiti njé draft nga ana e vet pér ¢éshtjen
e statusit pér geveriné e Kosovés e té Serbisé mé 2 shkurt 2007. Mé 26
mars, Ban Ki Moon® e paragiti propozimin e Ahtisarit né Késhillin e
Sigurimit.® Statusi i propozuar nga Ahtisari fliste pér Kosovén si vend i
pavarur, por i mbikéqyrur nga komuniteti ndérkombétar. Kosova do té
kishte t& drejtén t€ pérfundonte marréveshje ndérkombétare dhe tu
bashkohej organizatave ndérkombétare. Ajo do té kishte té drejtén gé té
krijonte “forcén e siguris€” dhe agjencin€ e zbulimit. Megjith€kéEte,
Kosova nuk do té lejohej gé té bashkohej me ndonjé vend tjetér apo té
ishte pjesé e ndonjé vendi tjetér. Dokumenti pérmbante kushte gé kishin
si géllim té garantonin té drejtat e serbéve dhe té minoriteteve té tjera né
Kosove.

Gjashté komunave me shumicé serbe (disa té reja apo me kufij té
ndryshuar), do t’u jepej pushtet i gjeré mbi ¢éshtjet e tyre. Ato do té
kishin t& drejtén gé té formonin asociacione me njéra-tjetrén dhe té
pérfitonin fonde transparente nga Beogradi. Policét lokalé do té ishin
pjesé e Shérbimit té pérgendruar policor t& Kosovés, por pérbérja e
policisé lokale t¢ komunave do té ishte e pérzier nga piképamja etnike,
ndérsa komandantét e policisé lokale do té zgjidheshin nga komunat.
Trupat geveritare dhe té gjyqgésorit do té reflektonin pérbérjen etnike té
Kosovés. Kosova do té kishte kushtetuté té re, e cila do té garantonte té
drejtat e minoriteteve. Ligjet me interesa té vecanté pér minoritetet etnike
do té aprovoheshin, nése njé shumicé e pérfagésuesve té minoriteteve né
Parlament votonte pér ato. Plani pérfshinte masa pér mbrojtjen e fesé
serbe, t& gendrave kulturore dhe té komuniteteve té tjera né Kosové.

5 Ban Ki Moon - Diplomat koreanojugor. Shérbeu si Sekretar i Pérgjithshém i
Kombeve té Bashkuara nga janari i vitit 2007 e deri né dhjetor té vitit 2016.

8 Kosovo’s Future Status and U.S. Policy, by Steven Woehrel - Specialist in
European Affairs, Foreign Affairs’, Defense, and Trade Division, 3, CRS Report for
Congress (Ordered Code RS21721, updated August 8, 2007).

Pas miratimit t¢ dokumentit té Ahtisarit parashikohej njé periudhé
katérmujore tranzicioni, gjaté sé cilés pushteti i UNMIK-ut (United
Nations Mission in Kosovo) do té transferohej te geveria e Kosovés.
Gjaté késaj kohe Kosova do té miratonte kushtetutén e re dhe ligjet pér
zbatimin e marréveshjes. Pas largimit t&¢ UNMIK-ut, njé trupé e re Civile
Ndérkombétare (IRC - The International Rescue Committee) do té
mbikéqyrte zbatimin e planit pér Kosovén.

Roli dhe fugia e IRC-sé duhej t& modelohej si te Pérfagésuesi i
Larté ndérkombétar i Bosnjés. IRC do t’1 pérkiste njé vendi evropian, dhe
personi i eméruar do té shérbente si pérfagésues i Bashkimit Evropian né
Kosové. Njé amerikan do té ishte si zévendés apo zévendése e tij.
Misioni Evropian do t& monitoronte dhe do té késhillonte geveriné e
Kosovés mbi té gjitha ¢éshtjet pér ligjin, rregullin dhe vecanérisht pér
policing, gjyget, rregullat doganore dhe té burgosurit. Ai do té kishte
gjithashtu aftésiné qé té siguronte “kufijt€¢ e pushtetit ekzekutiv’, té
siguronte gé kéto institucione do té punonin me efikasitet, si dhe té
ndérhynte né rastet e veganta pér krimet duke pérfshiré referimin né
lidhje me to né gjyget dhe prokurorité ndérkombétare. Propozimi
parashikonte gjithashtu g¢ KFOR-i do té vazhdonte té garantonte siguriné
né Kosové, edhe pas dhénies sé statusit. Ai do té kishte autoritet mbi
Forcén e Re té Sigurisé sé Kosoves.

Pothuajse té gjithé udhéheggésit serbé té té gjithé spektrit e refuzuan
prerazi propozimin e Ahtisarit, sepse, sipas tyre, ai mbéshteste pavarésiné
e Kosovés. Né kontrast, udhéheqgésit etniké shqiptaré né Kosové, ndonése
nuk ishin té kénaqur me vazhdimin e mbikéqyrjes ndérkombétare dhe
disa aspekte té tjera té kétij plani e mbéshtetén até, sepse ai u shérbente
géllimeve té tyre afatgjata pér pavarési.

Né njé déshmi pérpara Komitetit té Punéve té Jashtme té Shtépisé
sé Bardhé mé 17 prill 2007, nénsekretari i Shtetit, Nicholas Burns u
shpreh se, SHBA-ja dhe aleatét e tij do té paragisnin njé draft-rezoluté né
Késhillin e Sigurimit, e cila do té zévendésonte Rezolutén 1244 dhe do té
mbéshteste planin e Ahtisarit. Né kundérshtim me géndrimin e geverisé
amerikane, Rusia ishte shumé kritike ndaj propozimit té Ahtisaarit.
Zyrtarét rusé e kundérshtuan até, sepse shihnin tek ajo njé pérpjekje té

shpejtuar pér njé zgjidhje né favor té Kosovés, dhe ngulén kémbé gé ¢do
propozim duhej té kishte mbéshtetjen e Serbisé dhe té shqiptaréve té
Kosoveés, gjé shumé e véshtiré té arrihej. Né muajt né vazhdim SHBA-ja
dhe aleatét e saj né KS do té paragisnin disa draft-rezoluta, té cilat do té
gartésonin té ardhmen e Kosovés sé pavarur. Me gjithé kéto, né korrik
2007, SHBA-ja dhe aleatét e saj i braktisén pérpjekjet pér té miratuar njé
rezoluté né Késhillin e Sigurimit, pasi Rusia e béri té garté, se ajo do té
vendoste veton kundér pavarésisé sé Kosovés. Gjaté vizités sé tij né
Shqipéri, né gershor 2007, presidenti Bush u deklarua kundér “dialogut
pa fund” mbi statusin e Kosovés. Ai u shpreh se “€shté mé miré shpejt se
sa voné geé té thuhet se, mjaft éshté mjaft, Kosova éshté e pavarur”.

Céshtja e statusit té ardhshém té Kosovés ka pasur interes t¢ madh
pér anétarét e Kongresit. Njé shumicé prej tyre kané favorizuar
pavarésing e Kosovés, sapo té ishte e mundur. Ata patén shprehur se
kosovarét duhet té gézojné té drejtén e vetévendosjes, sikurse edhe popujt
e tjeré té rajonit dhe kudo tjetér né boté. Nga ana tjetér, disa anétaré kané
gené mé shumé skeptiké. Ata u referoheshin mungesave té geverisé
kosovare né lidhje me té drejtat e minoritetit dhe problemeve té tjera né
lidhje me ndikimin gé¢ mund té kishte pavarésia e Kosovés mbi
demokraciné e Serbisé dhe stabilitetin e rajonit. Sesioni i 109-té i
Kongresit u mor me ¢éshtjen e Kosovés. Mé 4 janar 2005 pérfagésuesi
Tom Lantos paraqiti H. Res. 24, e cila shprehte mendimin e Shtépisé
[House], se SHBA-ja duhej té mbéshteste pavarésiné e Kosovés.

Mé 7 tetor 2005 Senati kaloi Res. 237, qé mbéshteste pérpjekjet
pér “t€ punuar pér njé marréveshje mbi statusin e ardhshém t&é Kosovés”.
Rezoluta thoshte se statusi i pazgjidhur i1 Kosovés nuk sjell
géndrueshméri. Ajo nuk shprehte mbéshtetjen pér ndonjé status té
vecanté, por thoshte se duhej “t€ pércillte shgetésimin kryesor” t&€ popullit
té Kosovés, té Serbisé dhe t& Malit t& Zi. Njé rezoluté e késaj natyre u
paraqgit mé 17 dhjetor 2005. Legjislacioni mbi statusin e Kosovés u
paraqgit né fillim té sesionit té 110-té t¢ Kongresit mé 5 janar 2007, kur
pérfagésuesi Lantosh (Tom Lantos) paraqgiti Rezolutén 36, e cila i
drejtohej SHBA-sé pér té shprehur mbéshtetjen pér pavarésing e
Kosovés. Mé 29 mars 2007 senatori Libeberman paraqiti Res. 135, e cila

shprehte géndrimin e Senatit q¢ SHBA- ja duhej té mbéshteste
pavarésiné e Kosovés. Ajo thoshte se, nése Késhilli i Sigurimit i KB nuk
e kalonte rezolutén e Ahtisarit pér t& mbéshtetur pavarésiné e Kosovés né
kohén e duhur, SHBA-ja dhe vendet gé ndanin té njéjtin mendim duhej té
njihnin pavarésiné e Kosovés nga ana e tyre. Njé Rezoluté me nr. 309, u
paragit nga Engel mé 27 prill. Mé 24 maj pérfagésuesi Bean paraqiti
Rezolutén 445, e cila shprehte opinionin se SHBA-ja duhej gé té
refuzonte njé zgjidhje té njéanshme té ndérmarré prej saj, jashté
Kombeve t& Bashkuara pér pavarésiné e Kosovés.’

Né vazhdén e aksionit té métejshém té Késhillit t& Sigurimit té KB,
autoritetet e Kosovés pérgatitén Deklaratén e Pavarésisé né fillim té vitit
2008, si pjesé e proceseve té koordinuara ngushtésisht me komunitetin
ndérkombétar. Me nxitjen e komunitetit ndérkombétar, Prishtina priti
derisa pérfunduan té dyja raundet e zgjedhjeve direkt presidenciale (20
janar dhe 3 shkurt). Drejtuesit e Kosovés kishin shprehur pér njé kohé té
gjaté shgetésimet lidhur me vonesat e pérséritura gjaté statusit té procesit
dhe disa kundérshtime té planit té Ahtisarit né Kosové pér kufizimin e
sovranitetit; pér shembull njé tubim pro pavarésisé né shkurt 2007 u
shndérrua né njé pérplasje t€ dhunshme me policiné e KB, duke Iéné dy
té vdekur.

Mé 17 shkurt 2008, Parlamenti i Kosovés miratoi Deklaratén pér
Pavarésiné e Kosovés né “pérputhje t€ plot€” me rekomandimet e
Pérfagésuesit Special t¢ KB, Martti Ahtisaari. Ai deklaroi se Kosova
ishte njé republiké demokratike, laike dhe multietnike, e cila kishte
pranuar plotésisht detyrimet e planit t&¢ Ahtisarit pér Kosovén. Né ditét né
vazhdim, Pavarésia e Kosovés u njoh zyrtarisht nga SHBA-ja, Franca
dhe Mbretéria e Bashkuar. Atyre iu bashkuan edhe njé numér tjetér
vendesh evropiane, né total mbi 40 vende nga gjithé bota. Ndérmjet
vendeve anétare té Késhillit t& Sigurimit t&¢ KB, Rusia, Kina sé bashku
me Serbiné dhe disa vende té tjera, e denoncuan deklaratén e pavarésisé

7 Julie Kim & Steven Woehrel, Kosovo and U.S. Policy: Background to
Independence, prepared for Members and Committees of Congress, Updated June
20, 2008, 27.

si dhunim té ligjit ndérkombétar. Shumica, por jo té 27 vendet e
Bashkimit Evropian, e njohén Kosovén, me pérjashtim té Spanjés,
Qipros, Rumanisé, Sllovakisé dhe Greqisé, té cilat shprehén rezerva té
forta. Né té njéjtén kohé, mungesa e unitetit t¢ vendeve t€ Bashkimit
Evropian (BE) pér statusin e Kosovés nuk i ndaloi vendet e Kétij
Bashkimi gé té vendosnin misionet e tyre né Kosove.

Udhéhegésit e Kosovés e mirépritén mbéshtetjen ndérkombétare
pér zhvillimin e Kosovés né rrugén e demokracisé pérmes prezencave
ndérkombétare. Kuvendi i Kosovés mori disa vendime t& shpejta pér té
mundésuar ligjet e reja né pérshtatje me planin e Ahtisarit, duke pérfshiré
miratimin e Kushtetutés sé re, e cila erdhi né fugi mé 15 janar 2008.
Qeveria e Hashim Thagit e paragiti agjendén e saj né mesin e muajit prill.
Udhéhegésit e Kosovés kané folur pér integrimin euroatlantik si prioritet
kyc pér vendin dhe jané pérpjekur té ecin né kété rrugé. Serbia nuk e
njohu Pavarésiné e Kosoveés, por mé 15 gusht 2008 ajo i kérkoi zyrtarisht
Gjykatés Ndérkombétare t€ Drejtésisé qé té shprehej “nése Deklarata e
Pavarésisé sé Kosovés pérbénte dhunim t€ legjislacionit ndérkombétar?”
Pérgjigjja e kétij institucioni ishte refuzuese.

Vendimi pér njohjen e Pavarésisé sé Kosovés, i marré nga
Gjykata Ndérkombétare e Drejtésisé, si organ 1 Asamblesé sé
Pérgjithshme té Kombeve té Bashkuara, mé 22 korrik 2010, mori 10 vota
pro dhe 4 kundér. Kryetari i Gjykatés Ndérkombétare té Drejtésise,
Hisashi Owada, deklaroi: “Shpallja e Pavarésisé sé Kosovés mé 17 shkurt
2008, nuk ka shkelur té drejtén ndérkombétare, as Rezolutén 1244 dhe as
Kornizén Kushtetuese t&¢ UNMIK-ut”.® Pérgjigjja e mévonshme e kétij
institucioni ishte refuzuese.

Angazhimi amerikan edhe pas shpalljes sé Pavarésisé sé Kosovés
nuk u ndérpre, pavarésisht se rolin parésor do ta luante Bashkimi
Evropian. Gjaté vizités sé tij né Kosové, mé 21 maj 2009,
zévendéspresidenti amerikan, Joseph Biden, do té shprehej: “suksesi i
pavarésisé sé Kosovés éshté prioritet pér SHBA-né”. Prania amerikane
ishte e gjithanshme, si né sferén politike ashtu edhe né até ligjore,

8 Wikipedia (gasur mé 21 néntor 2023).

ushtarake dhe ekonomike. Qeveria amerikane i ka mbéshtetur fort
bisedimet Kosové-Serbi, ndonése ka pranuar se ajo nuk éshté
pjesémarrése apo ndérmjetésuese e tyre, por mbéshtetja amerikane pér
Kosovén dhe udhéhegésit e saj nuk ka munguar asnjéheré.



